
EZKONTZEN ESTATISTIKA. 2024/II 

 

Euskal AEko ezkontzak 2.356 izan ziren 2024ko 
bigarren hiruhilekoan, aurreko urtean baino % 2,7 

gehiago   
 

2019arekin alderatuta, % 8 igo dira 
 
Eustaten datuen arabera, 2024ko bigarren hiruhilekoan 2.356 ezkontza izan ziren 
Euskal AEn, aurreko urteko hiruhileko berean baino % 2,7 gehiago (2.293). Ezkontza 
guztietatik 2.266 sexu desberdineko pertsonen artekoak izan ziren (% 96,2) eta beste 
90 sexu bereko pertsonen artekoak (% 3,8), 49 emakumeen artekoak eta 41 gizonen 
artekoak. 
 
Ohikoa denez, bigarren hiruhilekoan loturen kopuruak nabarmen egin du gora lehen 
hiruhilekoaren aldean. Bestalde, ekainean hiruhilekoko loturen % 44,7 egin ziren. 
Hiruhileko honetako datuak eta pandemiaren aurreko hiruhileko berekoak alderatuz 
gero, % 8ko igo dira. 
 
Lurralde historikoa kontuan hartuta, ezkontzak gehitu egin ziren Araban (340) eta 
Bizkaian (1.131); Gipuzkoan, berriz, jaitsi egin ziren (758). Bestalde, 127 ezkontza 
inskribatu ziren Euskal AEtik kanpo. 

2024ko udaberriko hilabeteetan, ezkontza zibilak % 93 izan ziren, % 89,2 sexu 
desberdinekoak, eta % 3,8 sexu berekoen ezkontza guztiak, nahitaez zibilak. Ehuneko 
hori 2023ko hiruhileko berean izandakoa baino 1,9 puntu handiagoa izan zen. 
 
2024ko bigarren hiruhilekoko 2.356 ezkontzetan, bizilekua Euskal AEn duten 2.221 
gizon eta 2.233 emakume ezkondu ziren. 1.839 senarrentzat (% 82,8) lehen ezkontza 
izan zen; 15 alargun eta 367 dibortziatu berriro ezkondu ziren. Emakumeei dagokienez, 
1.875 emakume ezkongabe (% 84), 11 alargun eta 347 dibortziatu izan ziren. 
 

Senarren % 92k eta emazteen % 86,8k 30 urte edo gehiago zituzten 
 
Ezkontideen adinaren araberako banaketari dagokionez, senarren % 92k eta emazteen 
% 86,8k 30 urte edo gehiago zituzten. 2023ko aldi berean, proportzioa % 91,4 izan zen 
gizonentzat eta % 86,7 emakumeentzat. 
 
2024ko apirilean, maiatzean eta ekainean, hurrenez hurren, ezkonberrien % 14,7 eta % 
19,3 atzerritarrak ziren. Aurreko urteko hiruhileko beraren aldean, ehuneko hori ehuneko 
2,7 puntu igo da gizonen artean eta 3,7 emakumeen artean. 

Informazio gehiago: 
Eustat - Euskal Estatistika Erakundea / Instituto Vasco de Estadística  
C/ Donostia-San Sebastián, 1  01010 Vitoria-Gasteiz 
Prentsa-zerbitzua: servicioprensa@eustat.eus Tlf: 945 01 75 62  


